
Hierdie vraestel bestaan uit 9 bladsye. 

INSTRUKSIES EN INLIGTING 
 

1. Hierdie vraestel bestaan uit DRIE afdelings: 
AFDELING A: Opstel (50 punte) 
AFDELING B: Langer transaksionele tekste (30 punte) 
AFDELING C:  Korter tekste: Transaksioneel/Naslaan/Informatief  (20 punte) 

  
2. Beantwoord EEN vraag uit elke afdeling. 
  
3. Skryf in die taal wat geassesseer word.  
   
4. Begin elke afdeling op ŉ nuwe bladsy.  
   
5. Jy moet jou skryfstuk beplan, redigeer en proeflees.  Gebruik byvoorbeeld ŉ 

kopkaart of ŉ vloeidiagram of sleutelwoorde, ens.  Doen jou beplanning 
VOORDAT jy die finale produk vir elkeen van die afdelings skryf. 

  
6. Alle beplanning moet duidelik aangedui word.  Trek ŉ streep deur die 

beplanning as jy jou finale weergawe oorgeskryf het. 
  
7. Skryf duidelik die woorde FINALE SKRYFSTUK boaan die skryfstuk wat 

geassesseer moet word. 
  
8. Nommer die skryfstukke soos wat dit op die vraestel verskyn. 
  
9. Voorsien elke skryfstuk van ŉ gepaste titel/opskrif. 
  
10. Tel jou woorde en skryf dit regs onderaan die skryfstuk in hakies. 

LET WEL:  Die titel word nie in aanmerking geneem as die woorde getel word 
nie. 

  
11. Skryf netjies en leesbaar. 

AFDELING A:  OPSTEL 
 
Kies EEN vraag om te doen. 
 
Die lengte van jou skryfstuk (opstel) moet tussen 250 en 300 woorde wees. 
Maak seker dat jou skryfstuk ŉ titel het. 
 
VRAAG 1  
 
Jy het die volgende strokie in die koerant gelees en dit het jou herinner aan ŉ 
onlangse sportwedstryd wat jou span op ŉ kontroversiële wyse verloor het.  Vertel 
ons daarvan.  Dit kan enige sportsoort wees. 
 

[Rapport, 10 April 2011]

Titel:  ŉ Wedstryd om te vergeet! [50]
 

OF 
 
VRAAG 2 
 
Jaco Jacobs (skrywer) vra die volgende vraag as inleiding by sy verhaal,  Die 
mooiste deel: “So, wat sou jy nogal sê, is die beste deel van ŉ liefdesverhaal?” 
 
Jy is op die oomblik ook in ŉ verhouding en hierdie vraag het jou laat dink aan wat 
dit is wat jou so malverlief op hom/haar maak.  Deel jou gedagtes met ons. 
 
Titel:  Die liefde in my lewe. [50]
 

OF   

VRAAG 3  
 
Het jy al tuisskool oorweeg?  Baie leerders doen deesdae tuisskool en jy het al baie 
daaroor nagedink.  Skryf ŉ opstel waarin jy die voordele en nadele daarvan 
bespreek.  Jy moet tot ŉ slotsom kom of jy daarvoor of daarteen is. 
 
Titel:  Tuisskole [50]
 

OF 
 

VRAAG 4 
 
Suid-Afrika het ongelooflike mooi en interessante plekke om te besoek.  Jy het 
besluit dat jy na matriek (want jy het rus nodig na die lang eksamen) van die plekke 
gaan besoek.  Stel vir jou ŉ reisplan op en vertel ook hoekom jy spesifiek daarheen 
wil reis en wat daar te sien en te doen is. 
 

 

 
Titel:  Toerplanne: Desember 2011 [50]
 

OF 
 

VRAAG 5  
 

“En dit, dames en here, is hoe ek hier beland het.” 

 
Skryf die storie wat met hierdie woorde eindig.  
 
Titel:  Kan ŉ mens dit glo? [50]
 

OF   

VRAAG 6 
 
Bestudeer die volgende visuele tekste noukeurig.  Laat jou gedagtes gaan en kies 
EEN om oor te skryf.  Jou skryfstuk moet kreatief wees en ooreenstem met die 
boodskap wat die prent uitbeeld. 
 
6.1 6.2 

[Bron: Huisgenoot, 17 Maart 2011] [Bron: Essentials, April 2011]
 

6.3 6.4 

[Bron: Rapport, 8 Mei 2011] [Bron: Your family, April 2011]
  
Titel: Voorsien die skryfstuk van jou eie gepaste titel. [50]
  

TOTAAL AFDELING A: 50

AFDELING B:  LANGER TRANSAKSIONELE TEKSTE  
  
Kies EEN vraag om te doen. 
Die lengte van jou skryfstuk moet tussen 120 en 150 woorde wees. 
Maak seker dat jy die instruksies by elke vraag goed deurlees en volg. 

 

  
VRAAG 7:  REDAKTEURSBRIEF 
 
Jy is die redakteur van jou skoolkoerant en die volgende uitgawe is aan die einde 
van die kwartaal.  Dis ŉ uitgawe met allerhande interessante stories en skindernuus. 
Skryf die redakteursbrief wat saam met die uitgawe gepubliseer moet word. [30]

  
OF 

 
VRAAG 8:  NOTULE  
  
Die volgende kennisgewing en agenda is uitgestuur na die komiteelede van die 
Graad 12-Geskenkekomitee.  Die graadhoof kan nie die vergadering bywoon nie en 
het jou gevra om die notule te skryf. 

 

  

KENNISGEWING VAN VERGADERING 
GESKENKEKOMITEE 

 

  
Daar sal ŉ vergadering wees op 14 Julie 2011 om 15:00 in die biblioteek.  Al die lede 
moet dit bywoon. 

 

  
Sake wat bespreek gaan word is die volgende: 
1. Fondsinsameling 
2. Voorstelle vir geskenk 
3. Verantwoordelikhede van komiteelede. 

 

  
B. Ngana  
VOORSITTER [30]

  
OF 

 
VRAAG 9:  DIALOOG  
  
Die onlangse munisipale verkiesings het baie belangstelling by almal gewek.  Jy kon 
vir die eerste keer stem en het al vroeg en opgewonde in die tou gaan staan en wag.  
Skryf die gesprek neer wat jy daar in die lang tou met ŉ medekieser gehad het.   [30]
  

OF 
 

VRAAG 10:  TOESPRAAK  
  
Dit is die jaar 2021 en jou klas gaan ŉ reünie hou.  Jy is gevra om te praat oor die 
klas van 2011.  Skryf jou toespraak neer wat jy gaan lewer. [30]
 

TOTAAL AFDELING B: 30

AFDELING C:  KORTER TEKSTE  
  
Kies EEN vraag om te doen. 
Die lengte van jou skryfstuk moet tussen 80 en 100 woorde wees. 
Volg die instruksies by elke vraag noukeurig. 

 

  
VRAAG 11:  PAMFLET  
  
Die videowinkel waar jy oor naweke werk, wil graag meer mense na die winkel lok 
en het besluit dat hulle pamflette wil versprei wat die winkel en hulle produkte 
adverteer. 
Ontwerp die pamflet vir hulle.  Daar moet tussen 80 tot 100 geskrewe woorde op die 
pamflet verskyn. [20]
  

OF 
 
VRAAG 12:  PARAGRAAF  
  

 
  
Julle moes statistieke nagevors het oor hoe julle sportspanne die vorige seisoen 
gevaar het.  Jou maat het dit in ŉ grafiek aangeteken, maar nie almal kan die 
inligting op ŉ grafiek lees nie.  Jy het gehelp deur ŉ paragraaf te skryf waarin jy die 
grafiek verduidelik en jy het aanbevelings gemaak oor hoe die sportspanne hierdie 
seisoen hulle uitslae kan verbeter.  Gebruik jou eie titel vir die paragraaf. [20]
 

OF 

VRAAG 13:  KALENDER  
 
Om jou drie maats se verjaarsdae te onthou, het jy besluit om ŉ verjaardagnota vir 
elkeen te maak.  Jy wil elkeen se naam, geboortedatum, belangstellings en 
moontlike geskenke daarop aanteken.  Skryf en ontwerp hierdie verjaardagkalender 
vir jou maats.  [20]
 

OF 
  
VRAAG 14:  FAKS   
  
Maak gebruik van die faksvorm wat voorsien word.  Maak dit los en heg dit aan jou 
antwoordeboek. 
Jou vriend/-in wat ook in matriek is, is baie bekommerd oor die eindeksamen en 
veral oor die voorgeskrewe werk.  Hy/sy weet nie hoe om daarvoor te leer nie.  Jy 
het oulike wenke by jou Afrikaanse onderwyser gekry.  Faks nou hierdie wenke aan 
jou maat. [20]
 

TOTAAL AFDELING C: 20
 

GROOTTOTAAL: 100
 
  



(SEPTEMBER 2011) AFRIKAANS EERSTE ADDISIONELE TAAL – VRAESTEL 3 9  

 

 

FAKS 
 
Aan:    __________________________________ 
Faksnommer: __________________________________ 
Van:    __________________________________ 
Faksnommer: __________________________________ 
Datum:  __________________________________ 
Aantal bladsye:  __________________________________ 
_______________________________________________________________________ 

Boodskap: 
…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………………………………………………………………………………………

…………............................................................................................................

..........................................................................................................................

..........................................................................................................................

..........................................................................................................................

.......................................................................................................................... 


